
MAXSUS FANLARNI O‘QITISH 
JARAYONIDA TALABALAR 

BILIMINI BAHOLASH TIZIMI 
 

 
Sotiboldiyev G‘ayratjon Otamirzayevich 

NamDTU “Ijtimoiy fanlar” kafedrasi katta o‘qituvchisi (PhD) 
 

Annotatsiya: Mazkur maqolada maxsus fanlarni o‘qitish jarayonida talabalar bilimini baholash tizimlari tahlil qilinadi. 

Tadqiqot davomida nazariy adabiyotlar tahlil qilinib, eksperimental usullar asosida talabalar bilimining nazariy, amaliy va 

kasbiy kompetensiyalari baholandi. Tadqiqot natijalari shuni ko‘rsatadiki, shakllantiruvchi va kompetensiyaviy baholash 

yondashuvlarining uyg‘unlashuvi talabalar bilim darajasini oshirishda yuqori samaradorlikka ega. Shuningdek, raqamli va 

interfaol baholash vositalaridan foydalanish baholash jarayonining shaffofligi va obyektivligini ta’minlaydi. Olingan nati- 

jalar maxsus fanlar bo‘yicha baholash tizimini takomillashtirish hamda talabaning individual o‘sishini monitoring qilishda 

amaliy ahamiyatga ega. 

Kalit so‘zlar: maxsus fanlar, talabalar bilimini baholash, kompetensiya, shakllantiruvchi baholash, raqamli baholash, 

amaliy ko‘nikmalar. 

Abstract: This article analyzes systems for assessing students’ knowledge in the teaching of special subjects. During the 

research, theoretical literature was reviewed, and students’ theoretical, practical, and professional competencies were 

assessed using experimental methods. The findings indicate that the integration of formative and competency-based 

assessment approaches is effective in enhancing students’ knowledge levels. In addition, the use of digital and interac- 

tive assessment tools ensures transparency and objectivity in the assessment process. The results of the study can be 

applied to improve assessment systems in special subjects and to monitor students’ individual academic development. 

Key words: special subjects, assessment of students’ knowledge, competence, formative assessment, digital assess- 

ment, practical skills. 

Аннотация: В статье анализируются системы оценки знаний студентов в процессе обучения специальным пред- 

метам. В ходе исследования был проведён анализ теоретических источников, а также с применением экспе- 

риментальных методов осуществлена оценка теоретических, практических и профессиональных компетенций 

студентов. Результаты исследования показали, что сочетание формирующего и компетентностного оценивания 

способствует повышению уровня знаний обучающихся. Кроме того, использование цифровых и интерактивных 

инструментов оценки обеспечивает прозрачность и объективность оценочного процесса. Полученные результаты 

могут быть использованы для совершенствования системы оценки по специальным предметам и мониторинга 

индивидуального развития студентов. 

Ключевые слова: специальные предметы, оценка знаний студентов, компетенции, формирующее оценивание, 

цифровое оценивание, практические навыки. 

KIRISH  

Ta’lim oluvchilar tomonidan o‘quv materiallarining o‘zlashtirilganligini, ko‘nikma va malakalarning hosil 

bo‘lganligini tekshirish va baholash ta’lim jarayonining zarur tarkibiy qismi hisoblanadi. Bu jarayon faqat o‘qitish 

natijalarini nazorat qilish bilangina cheklanmay, balki o‘quv jarayonining turli bosqichlarida ta’lim oluvchilarning 

bilish faoliyatiga rahbarlik qilishni ham o‘z ichiga oladi. 

Baholash – ta’lim jarayonining muayyan bosqichida o‘quv maqsadlariga erishilganlik darajasini oldindan 

belgilangan mezonlar asosida o‘lchash, natijalarni aniqlash va tahlil qilishdan iborat bo‘lgan jarayondir [1]. 

Bilimlarni tekshirish va baholashning ta’limiy ahamiyati shundan iboratki, bunda o‘quv materialining qay 

darajada o‘zlashtirilganligi haqida ham ta’lim beruvchi, ham ta’lim oluvchi muayyan ma’lumotga ega bo‘ladi. 

Baholash natijalari asosida ta’lim beruvchi ta’lim oluvchilarning nimani bilishi va nimani tushunmasligi, qaysi 

material yaxshi o‘zlashtirilgani hamda qaysi mavzular yetarli darajada yoki umuman o‘zlashtirilmaganligini 

aniqlaydi. Bu holat ta’lim oluvchilarning bilish faoliyatini tashkil etish va boshqarish uchun muhim asos bo‘lib 

hisoblanadi. M

Shuningdek, ta’lim beruvchi o‘z faoliyatining afzalliklari va kamchiliklariga tanqidiy baho beradi hamda 

o‘qitish metodlariga zarur tuzatishlar kiritadi. Baholash natijalari, bundan tashqari, ta’lim beruvchiga o‘quv 

dasturidagi materiallarni ta’lim oluvchilarning bilish imkoniyatlari nuqtai nazaridan qayta ko‘rib chiqish va baho- 

lash imkonini beradi. 

MAVZUGA OID ADABIYOTLAR SHARHI 

Maxsus fanlarni o‘qitishda talabalarning nazariy bilimlari va amaliy ko‘nikmalarini shakllantirish bo‘yicha 

olib borilgan tadqiqotlar, asosan, kompetensiyaviy yondashuv, modul asosida o‘qitish hamda amaliyotga yo‘nal- 

tirilgan ta’lim tamoyillariga tayanadi. N. Saidahmedov, B. Ziyomuhammedov va boshqa mahalliy olimlar o‘qitish 

jarayonida ta’lim mazmunini amaliy faoliyat bilan bog‘lash muhimligini ta’kidlaydilar. Ularning fikricha, baholash 

tizimi ham aynan amaliy kompetensiyalarni aniqlashga qaratilishi zarur [2]. 

Pedagogika sohasidagi ko‘plab tadqiqotchilar (T. Guskey, L. Shepard) baholash jarayonini shunchaki 

nazorat vositasi sifatida emas, balki o‘quv jarayonining faol elementi sifatida baholaydilar. Ular ushbu yonda- 

shuvning maxsus fanlarni o‘qitishda ayniqsa muhim ekanligini ta’kidlaydilar [3]. 

Adabiyotlar tahlili shuni ko‘rsatadiki, maxsus fanlarni o‘qitishda baholash tizimi quyidagi yo‘nalishlarda 

takomillashib bormoqda: 

• kompetensiyaviy baholashga o‘tish; 

• shakllantiruvchi baholashning keng joriy etilishi; 

• raqamli va interfaol baholash vositalaridan foydalanish; 

• amaliy faoliyatga asoslangan baholashning kuchayishi. 

Ushbu yo‘nalishlarning barchasi baholash jarayonining obyektivligi, shaffofligi hamda talabalarning kasbiy 

kompetensiyalarini aniqlashga qaratilganligini ko‘rsatadi. 

TADQIQOT METODOLOGI YASI  

Mazkur tadqiqotda maxsus fanlarni o‘qitish jarayonida talabalar bilimini baholash tizimini o‘rganish maqsa- 

dida sifat va miqdoriy tadqiqot usullari qo‘llanildi. Ma’lumotlar pedagogik va metodik adabiyotlarni tahlil qilish, 

ta’lim jarayonini kuzatish, diagnostik testlar, amaliy topshiriqlar hamda baholash varaqalari orqali yig‘ildi. 

Shuningdek, shakllantiruvchi va yakuniy baholash natijalari asosida talabalar bilim darajasi, amaliy ko‘nikma- 

lari va kasbiy kompetensiyalarini aniqlashga e’tibor qaratildi. Olingan ma’lumotlar taqqoslash, guruhlash va 

statistik umumlashtirish usullari yordamida tahlil qilinib, baholash tizimining samaradorligi hamda obyektivligini 

aniqlashga xizmat qildi. 

TAHLIL VA NATIJALAR  

Bilimlarni, ko‘nikma va malakalarni nazorat qilish hamda baholashning tarbiyaviy ahamiyati shundaki, 

bunda ta’lim oluvchilarning o‘qishga, o‘z yutuqlari va muvaffaqiyatsizliklariga nisbatan munosabati shaklla- 

nadi, qiyinchiliklarni yengish istagi paydo bo‘ladi. Baholash har doim ta’lim oluvchining shaxs sifatida o‘ziga 

nisbatan muayyan munosabatini shakllantiradi. Ta’lim beruvchi ta’lim oluvchining o‘ziga nisbatan munosabati, 

his-tuyg‘ulari, xarakteridagi irodalilik, hamkorlik, o‘zaro yordam kabi sifatlarni rivojlantirishga yo‘naltirilgan faoli- 

yatni tashkil etishi lozim bo‘ladi. 

Ba’zan baholash jarayonida ta’lim oluvchi qo‘shimcha bilim, ko‘nikma va malakalarga ham ega bo‘ladi, 

ta’lim jarayonida o‘zlashtirilmagan tushunchalarning mohiyatini chuqurroq anglaydi. Shu sababli baholashni 

ta’lim olish jarayonining mantiqiy davomi sifatida ham talqin qilish mumkin. 

Ta’lim oluvchi o‘rtoqlarining, ota-onasining unga, shuningdek, uning ta’lim muassasasidagi yutuqlari 

va muvaffaqiyatsizliklariga bo‘lgan munosabatiga befarq bo‘lib qolmaydi. Uning bilimlariga berilgan baholar 

aynan ushbu munosabatni belgilaydi. Shu bois maqtov, ma’qullash, tanbeh berish, yaxshi yoki yomon baho 

qo‘yish ta’lim oluvchi shaxsining fazilatlarini, uning tengdoshlari jamoasidagi hamda katta yoshdagilar orasidagi 

mavqeini shakllantiradi. Bu holat ayniqsa o‘smirlar orasida katta ahamiyatga ega. 

Bilimlarni nazorat qilish va baholash davlat ahamiyatiga ega. Baholash natijalarini umumlashtirish orqali 

ta’lim muassasasi jamoasining ta’lim-tarbiya sohasidagi faoliyatiga, talabalarning umumiy o‘zlashtirish dara- 

jasiga baho beriladi hamda tegishli xulosalar chiqariladi. Davlat ta’lim standartlarida belgilangan talablarning 

qay darajada bajarilayotganligi aniqlanadi [4]. 

Natijalarni baholash orqali bir vaqtning o‘zida butun ta’lim tizimi va uning tarkibiy qismlari tahlil qilinadi. Bu 

orqali ta’lim tizimida kutilayotgan natijalarga erishilayotganlik darajasi aniqlanadi. Bilimlarni muntazam baholab 

borish ta’lim rejasi hamda uning alohida bo‘limlari asosida amalga oshiriladi. Ta’lim tizimi natijalari muayyan M

standart mezonlar orqali ifodalanadi. Baholash jarayonida nafaqat ta’lim oluvchining, balki ta’lim beruvchining 

ham kuchli va zaif tomonlari, shuningdek, o‘quv jarayonidagi kamchiliklar aniqlanadi. Ta’lim vositalari, rejalari 

va ta’lim jarayonini tashkil etish sifati ham baholanadi. 

Ta’lim dasturining qismlari va bo‘laklari bo‘yicha muntazam baholab borish oxir-oqibat aniq va adolatli 

baholash tizimining shakllanishiga olib keladi. Kichik bo‘limlar bo‘yicha baholash, natijalarni jamlash va umum- 

lashtirish yakuniy baholashning aniqligini ta’minlaydi. Ta’lim oluvchini muntazam ravishda o‘z natijalari to‘g‘risida 

xabardor qilib borish uning maqsad sari intilishi va shaxsiy rivojlanishiga ijobiy ta’sir ko‘rsatadi. Ta’lim berish 

jarayonidagi nazorat natijalarini o‘lchab borish, bilim, ko‘nikma va malakalarni baholash ta’lim oluvchining 

o‘zligini anglashiga xizmat qiluvchi muhim omillardan biridir [5]. 

Baholash shakllari 

Baholash uning mohiyatidan kelib chiqib, ikki xil shaklda amalga oshiriladi: 

1. Mezonga asoslangan baholash; 

2. Me’yorga asoslangan baholash. 

Mezonga asoslangan baholash – baholanuvchining ta’lim jarayonida qo‘lga kiritgan natijalari, bilim, 

malaka va ko‘nikmalarini oldindan belgilangan o‘quv maqsadlari asosida ishlab chiqilgan umumiy va yagona 

mezonlarga ko‘ra taqqoslash hamda o‘lchashdan iborat baholash shaklidir. Ushbu baholash turi mezonlarni 

aniq belgilovchi o‘quv maqsadlari asosida natijalarga baho berish imkonini yaratadi. Natijalar to‘g‘ridan-to‘g‘ri 

va xolis baholanadi, shuningdek, kuchli va nisbatan sust guruhlarni aniq farqlash imkonini beradi. Mezonga 

asoslangan baholash ikki bosqichdan iborat bo‘lib, birinchi bosqichda baholanuvchining erishgan natijalari 

aniqlanadi, ikkinchi bosqichda esa ushbu natijalar belgilangan mezonlar bilan taqqoslanadi va o‘lchanadi. 

Mezonga asoslangan (yoki maqsadli) baholashning afzalliklari: 

• o‘quv maqsadlariga muvofiq baholashni ta’minlaydi; 

• ta’lim oluvchining o‘zlashtirish darajasini obyektiv baholaydi; 

• ta’lim oluvchi yo‘l qo‘ygan xatolarni aniq ko‘rsatib beradi; 

• ta’lim oluvchini bilim olishga yo‘naltiradi; 

• baholanuvchilarning kuchli va zaif tomonlarini xolisona aniqlaydi hamda o‘z bilim va malakalariga bo‘lgan 

ishonchini oshiradi; 

• hamma uchun bir xil bilim va malaka talablarini belgilaydi; 

• ta’lim mazmunini aniqlashtiradi; 

• baholanuvchilarning o‘z faoliyati natijalariga bo‘lgan mas’uliyatini oshiradi. 

Mezonga asoslangan baholashning kamchiliklari: 

• mezonlarni ishlab chiqish ko‘p vaqt talab etadi; 

• mezonlarning obyektivligi va aniqligini ta’minlashga nisbatan talablar yuqoriligi; 

• ijtimoiy fanlar yo‘nalishlari bo‘yicha mezonlar ishlab chiqishda muayyan qiyinchiliklarning mavjudligi. 

Me’yorga asoslangan baholash – nisbiy baholash shakli bo‘lib, unda baholanuvchilarning ta’lim jara- 

yonida erishgan natijalari o‘zaro taqqoslash orqali aniqlanadi [6]. Ushbu baholash turi ham ikki bosqichdan 

iborat bo‘lib, dastlab baholanuvchining erishgan natijalari aniqlanadi, so‘ngra ushbu natijalar o‘zaro taqqos- 

lanadi. Me’yorlangan (normaga asoslangan) baholashda baho bir nechta ko‘rsatkichlar hamda ta’lim olish 

shart-sharoitlariga bog‘liq holda o‘zgarishi mumkin. Masalan, o‘qituvchining xayrixohligi yoki o‘ta qat’iyligi baho 

natijalariga ta’sir ko‘rsatishi ehtimoli mavjud. 

Me’yoriy (normaga asoslangan) baholashning afzalliklari: 

• o‘qituvchi tomonidan ortiqcha vaqt sarflanishini talab etmaydi; 

• turli shart-sharoitlarga moslashuvchan; 

• baholash ko‘rsatkichlari umumiy tarzda olinadi; 

• baholanuvchilarni o‘zlashtirish darajasiga ko‘ra tabaqalashtirish imkonini beradi; 

• baholash natijasida guruh ichidan muayyan sondagi eng yuqori natija ko‘rsatgan ta’lim oluvchilarni ajratib 

olish imkonini yaratadi. M

Me’yoriy (normaga asoslangan) baholashning kamchiliklari: 

• bilim va xulqni baholash jarayonining aralashib ketishi; 

• ayrim hollarda xulqni baholash bilimni baholashdan ustun bo‘lib qolishi; 

• baholashda subyektivlikka yo‘l qo‘yilishi; 

• ta’lim oluvchiga nisbatan shaxsiy munosabatning bahoga ta’sir etishi va bu holat baholashning obyek- 

tivligini pasaytirishi. 

Baholash turlari. Baholash o‘tkazilish vaqtiga ko‘ra uch turga ajratiladi: 

• boshlang‘ich baholash; 

• joriy (shakllantiruvchi) baholash; 

• yakuniy (umumlashtiruvchi) baholash [7]. 

Ushbu baholash turlari ta’lim jarayonining mazmuni, usullari va shakllarini tanlash imkonini beradi. Joriy 

baholash ta’lim jarayonidagi yutuq va kamchiliklarni tezkor aniqlash, o‘quv jarayonini muvofiqlashtirish hamda 

ta’lim beruvchi va ta’lim oluvchi o‘rtasidagi qayta aloqani ta’minlashga xizmat qiladi. Yakuniy baholash esa 

ta’lim jarayonining muayyan bosqichi yakunida o‘tkazilib, joriy baholash natijalarini umumlashtiradi. 

Umumlashtiruvchi baholashni o‘tkazishda quyidagi jihatlarga e’tibor qaratish lozim: 

• ta’lim oluvchi baholashning maqsadi haqida oldindan xabardor bo‘lishi; 

• baholash shart-sharoitlari jiddiy yondashuvni ta’minlashi; 

• baholash jarayonida ta’lim oluvchining o‘zini erkin his qilishi uchun qulay muhit yaratilishi; 

• baholashning kim tomonidan, qachon va qanday o‘tkazilishi aniq belgilanishi; 

• qo‘yilgan bahoning o‘quv natijalarini anglashda ahamiyatga ega bo‘lishi; 

• baholash oldindan belgilangan mezonlar asosida amalga oshirilishi; 

• rejalashtirilmagan baholashdan imkon qadar voz kechilishi. 

 

XULOSA VA TAKLIFLAR  

Maxsus fanlarni o‘qitishda talabalar bilimini baholash ta’lim jarayonining ajralmas qismi bo‘lib, uning sama- 

radorligi o‘qitish sifati hamda talabalarning kasbiy tayyorgarligiga bevosita ta’sir ko‘rsatadi. Zamonaviy baholash 

usullarini qo‘llash, mezon va indikatorlarni aniq belgilash, amaliy topshiriqlar hamda loyihalarga asoslangan 

yondashuv talabalarning kompetensiyalarini rivojlantirishga xizmat qiladi. Raqamli baholash vositalaridan 

foydalanish esa baholash jarayonining shaffofligi va samaradorligini oshiradi. Shu bois baholash tizimini tako- 

millashtirish, fanlarning xususiyatlarini hisobga olgan holda diversifikatsiya qilish va uni innovatsion pedagogik 

texnologiyalar bilan boyitish bugungi ta’lim talablari nuqtai nazaridan dolzarb masala hisoblanadi [8]. 

Shuningdek, maxsus fanlarni o‘qitishda talabalar bilimini baholash tizimi nafaqat o‘quv jarayonini nazorat 

qilish, balki talabalarning kasbiy kompetensiyalarini shakllantirishda ham muhim vosita hisoblanadi. Shakllan- 

tiruvchi va kompetensiyaviy baholashning uyg‘unlashuvi eng samarali yondashuvlardan biri bo‘lib, raqamli va 

interfaol baholash vositalari talabaning individual o‘sishini tizimli ravishda kuzatish imkonini beradi. 

